
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	ՀՀ ֆինանսների նախարարության  04.11.2013թ. N    1/4.5-2/16607-13      գրություն


	Համաձայն Նախագծի հավելված N1-ի 3-րդ կետի, ծրագրերի նախահաշվային ծախսերը հաշվարկվում են` 

· 1-ին ենթակետում` ՀՀ կառավարության կողմից հաստատված նորմաների հիման վրա՝ թվարկելով իրավական ակտերը,

· 2-րդ ենթակետում` ՀՀ կառավարության կողմից հաստատված նորմաների բացակայության դեպքերում՝ սույն որոշման հավելված N2-ի համաձայն:

Հաշվի առնելով վերոնշյալը կարծում ենք, որ նախագծի հավելված N1-ի  3-րդ կետի 1-ին ենթակետում սպառիչ թվարկելով նախահաշվային ծախսերի հաշվարկման հիմքում դրվող իրավական ակտերը, առավել նպատակահարմար կլինի կամ ամբողջովին ղեկավարվել նշված իրավական ակտերով կամ, եթե դրանք բավարար չեն կարգավորելու ոլորտի խնդիրները, կատարել անհրաժեշտ լրացումներ հենց նույն ակտերում: Այսպես, նախագծի հավելված N2-ով առաջարկվում է հաստատել «Գործող գներով բնապահպանական ծրագրերի նախահաշվային արժեքների հաշվարկման կարգ»՝ նշելով, որ այդ կարգի կիրառումը տարածվում է այն բնապահպանական ծրագրերի նախահաշվային արժեքների հաշվարկման վրա, որոնց կամ որոնց առանձին ենթածրագրերի համար ՀՀ կառավարության կողմից սահմանված չեն նախահաշվային արժեքների հաշվարկման նորմաներ և (կամ) նորմատիվներ: 

Միևնույն ժամանակ նույն նախագծում հղում է արված ՀՀ կառավարության 23.06.2011թ. N 879-Ն որոշմանը, որով սահմանված է «Գործող գներով շինարարական աշխատանքների արժեքի հաշվարկման կարգը»: Գտնում ենք, որ նոր կարգի ընդունումը, որը պետք է գործի եղած կարգը չբավարարելու դեպքում, լրացուցիչ հիմնավորման կարիք ունի: Հակառակ դեպքում առաջարկում ենք նախագծից հանել հավելված N2-ը:

Բացի այդ նախագծի N2 հավելվածի 12-րդ բաժնի համաձայն բնապահպանական ծրագրի նախագծանախահաշվային փաստաթղթերի մշակման աշխատանքների արժեքը հաշվարկվում է բնապահպանական ծրագրի նախահաշվային արժեքից` ըստ աղյուսակ N2-ում նշված տոկոսաչափերի: Սակայն մինչև նախագծանախահաշվային փաստաթղթերի կազմելը` նախահաշվային արժեքի բացակայության պարագայում պարզ չէ, թե որ արժեքի նկատմամբ է կիրառվելու նշված տոկոսաչափերը:

Միաժամանակ առաջարկում ենք նախագծի վերոնշյալ հավելվածի 17-րդ կետում հանել «Հայաստանի Հանրապետության ֆինանսների նախարարության կողմից հրատարակվող» բառերը և կետն ամբողջությամբ խմբագրել, ինչպես նաև հստակեցնել հավելված N2-ի հերթական համարակալումը: 

Ելնելով վերոգրյալից, առաջարկում ենք լրամշակել Նախագիծը` հաշվի առնելով կատարված դիտողություններն ու առաջարկությունները:
	Ընդունվել է
	Ներկայացվող որոշման նախագծից 2-րդ հավելվածը հանվել է:

	2.
	ՀՀ էկոնոմիկայի նախարարության  23.10.2013թ. N    1/11.2/6379-13      գրություն


	Առաջարկություններ և դիտողություններ չեն ունեցել:
	
	

	4.
	ՀՀ գյուղատնտեսության նախարարության  28.10.2013թ. N    ԱԿ/ԱրՊ/5672-13      գրություն
	Առաջարկություններ և դիտողություններ չեն ունեցել:
	
	

	5.
	ՀՀ տարածքային կառավարման նախարարության  11.11.2013թ. N  01/16/6162-13 գրություն
	ՀՀ տարածքային կառավարման նախարարությունը քննարկելով «Բնապահպանական ծրագրերի մշակման/նախագծման կարգը հաստատելու մասին» ՀՀ կառավարության որոշման նախագիծը հայտնում է, որ նախագիծը հավանության է արժանացել  բնապահպանական ծրագրերի մշակման/նախագծման աշխատանքներին տեղական ինքնակառավարման մարմինների մասնակցության մասով:
Տեղեկացնում եմ, որ նախարարությունը արդեն իսկ` կարևորելով քաղաքացիների  մասնակցությունը տեղական ինքնակառավարմանը, մշակել էր «Տեղական ինքնակառավարման մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագիծը, որում քաղաքացիների մասնակցությունը բարձրացնելու, օրենսդրորեն ամրապնդելու, տեղական ինքնակառավարման մարմինների գործունեության թափանցիկությունը և հրապարակայնությունը ապահովելու նպատակով համայնքի ղեկավարի պարտադիր լիազորությունները լրացվել է` 33.1. հոդվածով`  համայնքի ղեկավարը «3) կազմակերպում է տեղական ինքնակառավարմանն առնչվող օրենսդրական և ենթաօրենսդրական կարևորագույն նախաձեռնությունների և նախագծերի, մասնավորապես համայնքի զարգացման ծրագրերի և տարեկան բյուջեի, համայնքի կողմից մատուցվող հանրային ծառայությունների ոլորտներում համայնքի ավագանու և ղեկավարի որոշումների, համայնքի գլխավոր հատակագծի, քաղաքաշինական, բնապահպանական, կենսագործունեության միջավայրի ծրագրվող փոփոխությունների հանրային լսումներ կամ քննարկումներ», որը  հաստատվել է 09.07.2013թ. (թիվ ՀՕ-72): 

  Միաժամանակ հայտնում եմ, որ նախագիծը քննարկվել է ՀՀ մարզպետարանների, Երևանի քաղաքապետարանի  հետ և կից ներկայացվում են նրանց գրությունները:
	Ընդունվել է
	Ներկայացվող նախագծում կատարվել են համապատասխան փոփոխություններ:

	6.
	ՀՀ տարածքային կառավարման նախարարության ջրային տնտեսության պետական կոմիտեի 13.11.2013թ. N  01/06/1980-13 գրություն
	1. <<Բնապահպանական ծրագրերի մշակման/նախագծման կարգը հաստատելու մասին>> ՀՀ կառավարության որոշման նախագծի հավելված 2-ի աղյուսակ 2-ում բերված  նախագծանախահաշվային փաստաթղթերի մշակման տոկոսադրույքները առաջարկում եմ վերանայել: Անհրաժեշտ է նկատի ունենալ նաև այն հանգամանքը, որ Հայաստանի Հանրապետության կառավարության 2011 թվականի հունիսի 23-ի <<Գործող գներով շինարարական աշխատանքների արժեքի հաշվարկման կարգը հաստատելու, Հայաստանի Հանրապետության 2011 թվականի պետական բյուջեում վերաբաշխում և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ լրացումներ և փոփոխություններ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին>> N879-Ն և 2013թ. ապրիլի 25-ի <<Պետական կարիքների համար իրականացվող կապիտալ ծախսերի հաշվարկի հիմքում դրվող ապրանքատեսակների կողմնորոշիչ գների և շինարարության ոլորտում գների ինդեքսների հաշվարկման կարգը հաստատելու մասին>> N472-Ն որոշումներով սահմանված են ծրագրերի մշակման և նախագծման ընթացակարգերը: 
	Ընդունվել է
	Ներկայացվող որոշման նախագծից 2-րդ հավելվածը հանվել է:

	7.
	ՀՀ արդարադատության նախարարության 08.01.2014թ. N  01/7987-13 գրություն
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:

2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական ակտերի դրույթներին:

3. Նախագծում իրավական այլ ակտերի նորմերի անհարկի կրկնություններ առկա չեն:

4. Նախագծում անհրաժեշտ բոլոր հարցերը կարգավորված են:
	
	

	
	
	5. Նախագծում առկա են հստակեցման և խմբագրման կարիք ունեցող դրույթներ: Այսպես` նախագծի հավելվածի 7-14-րդ կետերում խոսքը գնում է պետական և համայնքային բյուջեների միջոցների հաշվին իրականացվող բնապահպանական ծրագրերի նախագծային փաստաթղթերի վերաբերյալ հասարակությանն իրազեկելու մասին: Այդ առումով նախագծի հավելվածում բնապահպանական ծրագրերի նախագծային փաստաթղթերի մասին համայնքի բնակիչներին իրազեկելու մասով անհրաժեշտ է նախատեսել բացառություն սահմանող դրույթներ` հիմք ընդունելով «Տեղական ինքնակառավարման մասին» ՀՀ օրենքի 33.1-ին հոդվածի պահանջները: 
	Ընդունվել է
	Ներկայացվող նախագծում կատարվել են համապատասխան փոփոխություններ:

	
	
	6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	
	

	
	
	7. Օրենսդրական տեխնիկայի կանոնները մասամբ պահպանված չեն:  Այսպես` 

1) նախագծի հավելվածի 1-ին կետում «սահմանվում են» բառերն անհրաժեշտ է փոխարինել «կարգավորվում են» բառերով, իսկ «ընթացակարգերը» բառը`  «ընթացակարգերի հետ կապված հարաբերությունները» բառերով`  նկատի ունենալով «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները:    
	Ընդունվել է:
	Ներկայացվող նախագծում կատարվել են համապատասխան փոփոխություններ:

	
	
	2) Նախագծի հավելվածի 3-րդ կետի 1-ին ենթակետում նշված «նորմաների» բառն անհրաժեշտ է փոխարինել «նորմատիվների» բառով` նկատի ունենալով Հայաստանի Հանրապետության կառավարության 2013 թվականի հունիսի 27-ի N 684-Ն որոշման պահանջները: 
	Ընդունվել է:
	Ներկայացվող նախագծում կատարվել են համապատասխան փոփոխություններ:

	
	
	Նույն ենթակետի «գ» պարբերությունում անհրաժեշտ է նշել Հայաստանի Հանրապետության կառավարության 2011 թվականի հունիսի 23-ի N 879-Ն որոշման կրճատ անվանումը` նկատի ունենալով «Իրավական ակտերի մասին» ՀՀ օրենքի 43-րդ հոդվածի 3-րդ մասի պահանջները: Նույնը վերաբերում է նաև Հայաստանի Հանրապետության քաղաքաշինության նախարարի 2008 թվականի փետրվարի 15-ի N 19-Ն հրամանին:
	Ընդունվել է:
	Ներկայացվող նախագծում կատարվել են համապատասխան փոփոխություններ:

	
	
	8. Նախագիծն անհրաժեշտ է համապատասխանեցնել սույն եզրակացության 5-րդ և 6-րդ կետերին:
	Ընդունվել է:
	Նախագիծն համապատասխանեցվել է եզրակացության 5-րդ և 6-րդ կետերին:


